
Layihə 

Azərbaycan Respublikası Prezidentinin 201_-cü il __ ______ tarixli ___ saylı Fərmanı  

__ _____ 201_  

Azərbaycan Respublikasının Prezidenti yanında Kiçik və Orta Sahibkarlığın İnkişafı Dövlət 
Agentliyinin yaradılması haqqında Azərbaycan Respublikası Prezidentinin 

Fərmanı 

Azərbaycan Respublikası Konstitusiyasının 109-cu maddəsinin 7-ci bəndini rəhbər tutaraq, 
Azərbaycan Respublikasında kiçik və orta sahibkarlığın dəstəklənməsi və inkişaf etdirilməsi 
sahəsində dövlət siyasətinin həyata keçirilməsini, bu sahədə idarəetmə sisteminin 
təkmilləşdirilməsini, dövlət nəzarətinin gücləndirilməsini və görülən işlərin səmərəliliyinin 
artırılmasını təmin etmək məqsədi ilə qərara alıram: 

1. Azərbaycan Respublikasının Prezidenti yanında Kiçik və Orta Sahibkartlığın İnkişafı Dövlət 
Agentliyi yaradılsın. 

2. Müəyyən edilsin ki, Azərbaycan Respublikasının Prezidenti yanında Kiçik və Orta Sahibkartlığın 
İnkişafı Dövlət Agentliyi Azərbaycan Respublikasında kiçik və orta sahibkarlığın dəstəklənməsi və 
inkişaf etdirilməsi sahəsində dövlət siyasətinin həyata keçirilməsini, dövlət orqanlarının 
fəaliyyətinin əlaqələndirilməsini, nəzarət və qiymətləndirmənin aparılmasını, bu sahədə idarəetmə 
sisteminin təkmilləşdirilməsini təmin edən dövlət orqanıdır. 

3. Azərbaycan Respublikası Prezidentinin Administrasiyası iki ay müddətində: 
3.1. Azərbaycan Respublikasının Kiçik və Orta Sahibkartlığın İnkişafı Dövlət Agentliyinin 

əsasnaməsinin və strukturunun layihəsini Azərbaycan Respublikasının Prezidentinə 
təqdim etsin. 

4. Azərbaycan Respublikasının Nazirlər Kabineti: 
4.1. Azərbaycan Respublikasının Prezidenti yanında Kiçik və Orta Sahibkartlığın İnkişafı 

Dövlət Agentliyini və onun regional şöbələrini bina və zəruri avadanlıqla təmin etsin. 
4.2. Azərbaycan Respublikasının Prezidenti yanında Vətəndaşlara Xidmət və Sosial 

İnnovasiyalar üzrə Dövlət Agentliyinin fəaliyyətinin təşkili ilə bağlı maliyyə və maddi-
texniki təminat məsələlərini həll etsin. 

4.3. Bu Fərmandan irəli gələn digər məsələləri həll etsin. 

